សេចក្តីណែនាំសម្រាប់ការប្រើប្រាស់
ប្រព័ន្ធទិន្នន័យI4Csសម្រាប់ផលិតព័ត៌មានបិទលើផ្ទាំងរូបភាព
(សេចក្តីព្រាងលើកទី១)
១) សេចក្តីផ្តើម
តម្លាភាព ភាពងាយទទួលបានព័ត៌មាននិងព័ត៌មានថវិកា គឺជាសមាសធាតុដ៏សំខាន់នៃដំណើរការប្រជា ធិបតេយ្យ អភិបាលកិច្ចល្អ និងគណនេយ្យភាពសង្គម។ ប្រសិនបើពុំមានព័ត៌មានអំពីស្តង់ដារនៃសេវាកម្ម ប្រជាពលរដ្ឋមិនអាចដឹងបានថាតើមានសេវាកម្មអ្វីខ្លះដែលត្រូវផ្តល់ ឬថាតើពួកគាត់អាចស្នើសុំអ្វីខ្លះអំពីសេវាកម្ម នានា ដែលទាក់ទងនឹងសុខភាព សាលារៀន ឬសេវាកម្មនានាពីរដ្ឋបាលមូលដ្ឋាន។ នៅពេលដែលអ្នកពាក់ព័ន្ធ ទាំងអស់ បានធ្វើការចែករំលែកព័ត៌មានគ្នាទៅវិញទៅមក ពួកគេនឹងយល់គ្នាទំនាក់ទំនងគ្នា និងធ្វើសកម្មភាព រួមគ្នាកាន់តែល្អប្រសើរ។ ប្រសិនបើប្រជាពលរដ្ឋមិនបានទទួលព័ត៌មានដែលមានភាពសុក្រឹត្យ  មិនមានលក្ខណៈ ជាប្រព័ន្ធ និងមិនទាន់ពេលវេលានោះទេពួកគាត់ក៏មិនអាចចូលរួមក្នុងដំណើរការគណនេយ្យភាពសង្គមប្រកប ដោយប្រសិទ្ធភាពបានដែរ។ 
ព័ត៌មានសម្រាប់ផ្សព្វផ្សាយមានពីរប្រភេទ គឺ៖
· ព័ត៌មាន​ដែលត្រូវកែសម្រួលជារៀងរាល់ឆ្នាំ ដូចជាការបំពេញការងារ ដែលប្រែប្រួលតាមអង្គភាព​/ការិយាល័យ នីមួយៗ ដូចជាថវិកា ការអនុវត្តការងារ ...។ល។ ដែលត្រូវប្រមូលជាប្រចាំ។
· ព័ត៌មានដែលមិនសូវមាន​កែ​សម្រួលរាល់ឆ្នាំ ដូចជាគោល​នយោបាយ ហើយដែលត្រូវមានលក្ខណៈ សាមញ្ញ ងាយយល់ ដូចជា វិធានផ្ទៃក្នុង ក្រមសីលធម៌បុគ្គលិក គ្រប់គ្រងចាត់ចែងថវិកា តម្លៃសេវាត្រូវបង់ ប្រភេទសេវា ...។ល។ 
ព័ត៌មានស្តីពីស្តង់ដារនិងសិទ្ធិក្នុងការទទួលបានសេវា ជួយឲ្យប្រជាពលរដ្ឋ បានដឹងពីសិទ្ធិតាមផ្លូវច្បាប់ របស់ពួកគាត់ ដូចជា សាលារៀនត្រូវបង្ហាញពីស្តង់ដារ ជាសមាមាត្ររវាងចំនួនសិស្សធៀបនឹងគ្រូម្នាក់ ត្រូវមាន ចំនួន មិនលើសពី៤២នាក់/ថ្នាក់ អត្រាចុះឈ្មោះចូលរៀនដំបូងត្រូវសម្រេចឱ្យបាន៩៦% អត្រាប្រលងជាប់ពី ថ្នាក់ទី១ដល់ទី៦ ត្រូវឱ្យបាន៩០% ។ល។ មណ្ឌលសុខភាព ត្រូវមានគិលានុបដ្ឋាយិកាដែលមានការ បណ្តុះបណ្តាលត្រឹមត្រូវចំនួន ពី៨-១១នាក់ ស្រ្តីត្រូវមកពិនិត្យសុខភាពមុនពេលសម្រាលឱ្យបាន៤ដង បាន៩០% នៃស្រ្តីក្នុង តំបន់គ្របដណ្តប់ផ្តល់ការចាក់វ៉ាក់សាំងDPT3ដល់កុមារ ឱ្យបាន៩៧%នៃកុមារសរុបក្នុងតំបន់ គោលដៅ។ ការចុះអាត្រានុកូលដ្ឋាន ក្នុងអំឡុងពេលមិនលើសពី៣ថ្ងៃ។ 
ព័ត៌មានពាក់ព័ន្ធថវិកានិងការចំណាយថវិកានានា របស់​សាលាឃុំ សាលារៀន និងមណ្ឌលសុខភាព គួរផ្សព្វផ្សាយជូនប្រជាពលរដ្ឋ ដូចជា ចំណូលប្រចាំឆ្នាំ រាយតាមមុខចំណូល និងចំណាយប្រចាំឆ្នាំរាយតាម មុខចំណាយផងដែរ។ 
[bookmark: _GoBack]ដើម្បីដឹងបានអំពីព័ត៌មានដូចបានរៀបរាប់ខាងលើ ថ្នាក់ស្រុក ត្រូវមានតួនាទីប្រមូលទិន្នន័យពាក់ព័ន្ធ មួយចំនួនជារៀងរាល់ឆ្នាំ ដើម្បីផលិតជាឯកសារផ្សព្វផ្សាយ ព័ត៌មាននានាដូចបានរៀបរាប់ខាងលើ។ 
ទិន្នន័យទាំងនោះនឹងត្រូវប្រមូលជាទម្រង់ក្រដាសស្នាមពីសាលាឃុំ សាលារៀន និងមណ្ឌលសុខភាព ដើម្បីយកមកគណនាជាភាគរយ នឹងបោះពុម្ព (ព្រីន) យកទៅបិទលើផ្ទាំងព័ត៌មានសម្រាប់ផ្សព្វផ្សាយដល់ ប្រជាពលរដ្ឋ ដែលហៅថាកញ្ចប់ព័ត៌មានសម្រាប់ប្រជាពលរដ្ឋ(I4C)។ ដើម្បីឱ្យការបំពេញការងារនេះ ប្រព្រឹត្តទៅបាន លឿន និងងាយស្រួល លេខាធិការដ្ឋាននៃគ.ជ.អ.ប បានរៀបចំការងារទាំងនោះ ទៅជាកម្មវិធីតូចមួយ ដែលបាន ប្រើប្រាស់កម្មវិធី MS Access 2007 ។ 
២) Folder ផ្ទុក Files
ដើម្បីអនុវត្តកម្មវិធីនេះបាន អ្នកអនុវត្តត្រូវCopyFiles មួយចំនួន ដូចក្នុងរូបខាងក្រោម ទៅដាក់ នៅក្នុង Folder ណាមួយ ក្នុងកុំព្យទ័ររបស់ខ្លួន។ 

Fileមេសម្រាប់អនុវត្ត មានឈ្មោះថា Social Accoutability_KH.accdb ចំណែក Files ពីរទៀត គឺ ប្រើសម្រាប់ផ្ទុកទិន្នន័យ ដែលបានបញ្ចូល ក្នុងនោះ File ឈ្មោះTraining.accdb សម្រាប់រក្សាទុកទិន្នន័យដែលបានអនុវត្តជាឧទាហរណ៍នៅក្នុងពេលបណ្តុះបណ្តាល រីឯFile ឈ្មោះData.accdb គឺសម្រាប់ផ្ទុកទិន្នន័យផ្លូវការ នៅពេលត្រឡប់ទៅបំពេញការងារការិយាល័យខ្លួនវិញ ។ 
ដើម្បីកុំឱ្យមានការផ្លាស់ប្តូរពុម្ពអក្សរនៅក្នុងកម្មវិធី អ្នកប្រើប្រាស់ គួរតំឡើង ពុម្ពអក្សរខ្មែរOSពីរប្រភេទ ទៅក្នុងកុំព្យូទ័រខ្លួន ដោយចុចពីរដងទៅលើពុម្ពអក្សរនោះ ដូចបានឃើញក្នុងរូបភាព។ 

ការមិនខកខានមិនបានតម្លើងពុម្ពអក្សរពីរនេះ នឹងធ្វើឱ្យ​ឯកសារដែលព្រីនចេញមកមិនសូវមានសោភ័ណភាព ដូចឃើញក្នុងដូចរូបខាងក្រោម។

៣) ការបើកកម្មវិធី
កម្មវិធីនេះអាចបើកប្រើប្រាស់បាន ដោយគ្រាន់តែចុចពីរដងទៅលើSocial Accoutability_KH.accdbយើងនឹងឃើញ ផ្ទាំង Menu ដូចខាងក្រោម៖

៣.១ ផ្ទាំងទំព័រដើម៖ នៅពេលចុចលើផ្ទាំងទំព័រដើម។

បញ្ជីការងារ នឹងលេចចេញមក ដូចរូបខាងក្រោម៖

សម្រាប់វគ្គបណ្តុះបណ្តាលនេះ អ្នកចាំបាច់ត្រូវតែចុច “លំហាត់អនុវត្ត” ដើម្បីឱ្យទិន្នន័យដែលបានបញ្ចូល ជាការសាកល្បងទាំងអស់បាន ចូលទៅរក្សាទុកក្នុងTraining.accdb ។ បើអ្នកមិនចុច “លំហាត់អនុវត្ត” វានឹងនាំទិន្នន័យទៅរក្សាទុកក្នុងData.accdb ដែល បង្កការលំបាក ក្នុងការលុបចោលវិញពេលក្រោយ។

[image: ] (
បើមិនចុច
)[image: ]




ដើម្បីអាចធ្វើលំហាត់បញ្ចូលទិន្នន័យបានអ្នកត្រូវកំណត់ឈ្មោះស្រុក ឈ្មោះឃុំ ឈ្មោះសាលាបថមសិក្សា និងមណ្ឌលសុខភាព នៅក្នុងបញ្ជីទី១ ទី២ និងទី៣ ដូចខាងក្រោម។

បញ្ជីទី៤ បញ្ជីទី៥ និងបញ្ជីទី៦ ពុំត្រូវការប្រើប្រាស់នៅក្នុងវគ្គបណ្តុះបណ្តាលនេះឡើយ។ 
៤) ការប្រមូលទិន្នន័យ
ទម្រង់សម្រាប់ការប្រមូលទិន្នន័យតាមស្រុកនីមួយៗ អាចព្រីនចេញពី បញ្ជីខាងក្រោម។

អ្នកអាចជ្រើសរើសទម្រង់ណាមួយសម្រាប់ប្រមូលទិន្នន័យ ដែលចង់បាន ឧទាហរណ៍ ទិន្នន័យឃុំ ត្រូវមាន ឈ្មោះឃុំ និងឆ្នាំទិន្នន័យ ច្បាស់លាស់។ 

នៅផ្នែកខាងចុងនៃទម្រង់នីមួយៗ (ទំព័រទី២) ត្រូវមានហត្ថលេខាបញ្ជាក់ពីការទទួលខុសត្រូវ និងភាពជាក់លាក់ របស់ទិន្នន័យដែលបានស្រង់។ ដូចជា ទិន្នន័យស្រង់ដោយស្មៀនឃុំ បញ្ជាក់ដោយមេឃុំ និងពិនិត្យដោយ ការិយាល័យផែនការនិងគាំទ្រឃុំសង្កាត់។ 
[image: ]
ចំពោះសាលារៀនវិញ ទិន្នន័យផ្តល់ដោយនាយកសាលាបឋមសិក្សានីមួយៗ ទៅតាមឆ្នាំសិក្សា ប៉ុន្តែត្រូវកត់ត្រាតែឆ្នាំចុងក្រោយប៉ុណ្ណោះ ដូចជា ឆ្នាំសិក្សា ២០១៣-២០១៤ ត្រូវកត់យកឆ្នាំ២០១៤។
[image: ]
ទិន្នន័យដែលផ្តល់ដោយនាយកសាលាបឋមសិក្សានីមួយៗ ត្រូវការពិនិត្យផ្ទៀងផ្ទាត់បញ្ជាក់ពីការិយាល័យអប់រំស្រុក ដូចបានឃើញក្នុងរូបខាងក្រោម៖
[image: ]
រីឯ មណ្ឌលសុខភាព ទិន្នន័យត្រូវផ្តល់ដោយប្រធានមណ្ឌលសុខភាព និងមានការពិនិត្យបញ្ជាក់ពីការិយាល័យស្រុកប្រតិបត្តិ ដូចបានឃើញក្នុងរូបខាងក្រោម៖
[image: ]
នៅពេលទិន្នន័យទាំងអស់បានប្រមូលនិងពិនិត្យបញ្ជាក់ពីភាគីពាក់ព័ន្ធ បានរួចរាល់ នាយករដ្ឋបាលស្រុកត្រូវចាត់ចែង មន្ត្រីទទួលបន្ទុកបញ្ចូលទិន្នន័យទៅក្នុងប្រព័ន្ធកុំព្យូទ័រ។ 

៥) ការបញ្ចូលទិន្នន័យឃុំ
នៅពេលស្រង់ទិន្នន័យបានមកនាយករដ្ឋបាលស្រុក ត្រូវចាត់ចែងវាយបញ្ចូលទៅតាមប្រអប់នីមួយៗ ដូចបានឃើញក្នុង រូបខាងក្រោម៖
[image: ]
ការវាយបញ្ចូលត្រូវធ្វើទៅប្រភេទនៃទិន្នន័យ ដូចបានបង្ហាញតាមផ្ទាំងនីមួយៗ។ ឧទាហរណ៍ ផ្ទាំងបន្ទាប់ដែល ត្រូវ បញ្ចូល គឺ៖
[image: ]
បញ្ជីគម្រោងឃុំ ត្រូវវាយឈ្មោះនិងបញ្ចូលទាំងស្ថានភាព ”មិនទាន់ចាប់ផ្តើម”“កំពុងដំណើរការ” “បញ្ចប់”៖
[image: ]
ចំពោះទិន្នន័យទាក់ទងនឹងផែនការសកម្មភាពគណនេយ្យភាពរួម (ផ.ស.គ.រ) ត្រូវវាយបញ្ចូលសេចក្តីរៀបរាប់ ដូចបានស្រង់មកដោយស្មៀនឃុំ និងឯកភាពពីមេឃុំ។ ការបញ្ចូលទិន្នន័យឆ្នាំដំបូង ព័ត៌មានប្រភេទនេះអាចគ្មាន ដោយសារតែ ឃុំនោះពុំទាន់បានដំណើរការប័ណ្ណដាក់ពិន្ទុ មិនទាន់បានប្រជុំឯកភាពចំពោះសកម្មភាពដែលត្រូវអនុវត្តដើម្បីកែលម្អ សេវាកម្ម នៅមូលដ្ឋាន ។ ហេតុនេះ ការបញ្ចូលទិន្នន័យនេះ គឺអាស្រ័យទៅតាមពេលវេលា ដែលបានរៀបចំ ផ.ស.គ.រ រួចរាល់ ហើយអាចត្រូវបានបញ្ចូលទិន្នន័យទៅក្នុងប្រព័ន្ធតាមក្រោយ។
[image: ]

៦) ការបញ្ចូលទិន្នន័យសាលារៀន
ដើម្បីបញ្ចូលទិន្នន័យសាលារៀនបាន អ្នកត្រូវបញ្ចូលឈ្មោះសាលាទៅក្នុងបញ្ជីជាមុនសិន បើពុំនោះទេ
[image: ]

អ្នកនឹងរកឈ្មោះសាលារៀន មិនឃើញដូចរូបភាពខាងក្រោម៖
[image: ]
បញ្ជីឈ្មោះសាលា ត្រូវភ្ជាប់ ជាមួយឈ្មោះឃុំ ដែលសាលានោះស្ថិតនៅ។

នៅពេលចុច លើMenu ការបញ្ចូលទិន្នន័យ “02 សាលាបឋមសិក្សា“ដូចរូបភាពខាងក្រោម បាន បង្ហាញអំពីផ្ទាំងដែលត្រូវបញ្ចូលទិន្នន័យ ដែលមានចំនួន៥ផ្ទាំងដោយឡែកពីគ្នា៖“ការអនុវត្តការងារ”“ចំណូលជាក់ស្តែង”“ចំណាយជាក់ស្តែង”“ចំនួនថវិកាគ្រោង”និង “អ្នកផ្តល់ជំនួយ”។ ការញែកគ្នានេះ គឺដើម្បីផ្តល់ភាពងាយស្រួល ក្នុងការបញ្ចូលទិន្នន័យ។
[image: ]

៧) ការបញ្ចូលទិន្នន័យមណ្ឌលសុខភាព
[image: ]ការបញ្ចូលទិន្នន័យ ក៏ប្រហាក់ប្រហែលឃុំ និងសាលាបឋមសិក្សាដែរ។ គឺដំបូងត្រូវបញ្ចូលបញ្ជីឈ្មោះ មណ្ឌលសុខភាពនៅក្នុងស្រុកសិន បើពុំដូច្នោះទេ អ្នកអាចឃើញផ្ទាំងទទេ ដូចរូបខាងក្រោម ដោយសារតែគ្មាន ឈ្មោះមណ្ឌលសុខភាព បញ្ចូលនៅក្នុងបញ្ជី នៅក្នុងផ្នែកទំព័រដើម ។
[image: ]
ប្រសិនបើបញ្ជីឈ្មោះមណ្ឌលសុខភាព មានត្រឹមត្រូវរូបភាពដូចខាងក្រោម បានបង្ហាញអំពីផ្ទាំងដែលត្រូវបញ្ចូលទិន្នន័យ ដែលមានចំនួន៥ផ្ទាំងដោយឡែកពីគ្នា៖ “ការអនុវត្តការងារ”“ចំណូលជាក់ស្តែង”“ចំណាយជាក់ស្តែង”“ចំនួនថវិកាគ្រោង”និង “អ្នកផ្តល់ជំនួយ”ដូចការបញ្ចូលទិន្នន័យសាលារៀនដែរ។ 
[image: ]

៨) ការព្រីនព័ត៌មានA4សម្រាប់បិតលើផ្ទាំងរូបភាព
បន្ទាប់ពីបញ្ចូលទិន្នន័យរួចរាល់ អ្នកត្រូវព្រីនកញ្ចប់ព័ត៌មាន សម្រាប់បិតលើរូបភាពផ្ទាំងធំ ដែលមាន៣កញ្ចប់ គឺ ១) សាលាឃុំ ២) សាលារៀន និង៣) មណ្ឌលសុខភាព ដែលមានទម្រង់ដូចខាងក្រោម។ 
[image: ]
បន្ទាប់មកជ្រើសរើសអ្វីដែរត្រូវព្រីន ដូចជា ការបំពេញការងារ ចំណូលឃុំ គម្រោងឃុំ ...។ល។
[image: ]
[image: D:\NCDD2011\M&E 2014\ISAF\I4Cs materials\Post-ON\Verysmall\Commune performance 01.jpg][image: D:\NCDD2011\M&E 2014\ISAF\I4Cs materials\Post-ON\Verysmall\Commune performance 02.jpg]
ព័ត៌មានដែលបញ្ចេញមក មានទម្រង់ដូចរូបខាងលើ សម្រាប់ព្រីនយកទៅបិទ នៅលើផ្ទាំងរូបភាព របស់សាលាឃុំ សាលារៀន និងមណ្ឌលសុខភាព ដែលបានមកពីការគណនាទិន្នន័យដែលបានបញ្ចូល។
ឧ. ដើម្បីព្រីនព័ត៌មានរបស់សាលាបឋមសិក្សាណាអ្នកអាច ធ្វើតាមការណែនាំក្នុងរូបភាពនេះ។
[image: ]
ការអនុវត្តមានស្រដៀងគ្នា សម្រាប់មណ្ឌលសុខភាពដែរ។ 

